
Buku teks Bahasa Melayu Tahun 6 Sekolah Jenis Kebangsaan ini memfokuskan keseluruhan 
Dokumen Standard Kurikulum dan Pentaksiran (DSKP), Kurikulum Standard Sekolah Rendah 
(KSSR) Bahasa Melayu. Isi kandungan dalam buku ini merangkumi Standard Kandungan (SK) 
dan Standard Pembelajaran (SP) yang disediakan oleh Bahagian Pembangunan Kurikulum 
(BPK), Kementerian Pendidikan Malaysia. Buku ini mengandungi 13 Modul Kemahiran 
Mendengar dan Bertutur, 11 Modul Kemahiran Membaca dan 13 Modul Kemahiran Menulis. 
Lapan Modul Seni Bahasa dan 12 Modul Tatabahasa pula menyokong modul tersebut untuk 
mengukuhkan kecekapan berbahasa dalam kalangan murid.

Setiap SP dalam buku teks Bahasa Melayu ini dijadikan fokus utama sekurang-kurangnya 
dua kali. Selain itu, terdapat SP yang dijadikan fokus sampingan secara penyerapan untuk 
menunjukkan penggabungjalinan semasa proses pengajaran dan pembelajaran di dalam 
kelas. Penggabungjalinan ini membolehkan guru menjalankan pelbagai aktiviti agar murid 
mendapat ilmu pada setiap sesi pembelajaran.

SP ini disusun bermula daripada kelompok satu hingga kelompok tiga. Pembahagian 
kelompok ini memudahkan guru membuat pentaksiran selepas proses pengajaran dan 
pembelajaran. Pembahagian kelompok ini juga menggunakan sistem modular.

Penyusunan SP mengikut urutan bertujuan untuk memudahkan guru menggunakan sistem 
modular. Semua SP disusun bermula dengan Kemahiran Mendengar dan Bertutur, Kemahiran 
Membaca, Kemahiran Menulis diikuti dengan Aspek Seni Bahasa dan Aspek Tatabahasa.

Kandungan buku ini dibina berdasarkan 11 tema utama, iaitu: 

Daripada 11 tema ini, 33 unit pembelajaran telah dihasilkan. Kesemua unit ini disusun mengikut 
aras pengetahuan sedia ada murid. Unit pembelajaran ini juga disusun secara ansur maju bagi 
memudahkan murid menguasai ilmu daripada aras mudah kepada aras yang lebih mencabar.

Kandungan yang disediakan dalam buku teks ini berteraskan enam tunjang, iaitu 
Komunikasi; Kerohanian, Sikap dan Nilai; Kemanusiaan; Literasi Sains dan Teknologi; Fizikal 
dan Estetika; dan Keterampilan Diri. Enam tunjang tersebut merupakan domain utama 
yang menyokong antara satu sama lain dan disepadukan dengan pemikiran kritis, kreatif 
dan inovatif. Tujuannya adalah untuk melahirkan insan yang seimbang dari segi rohani dan 
jasmani, mempunyai nilai terhadap alam, berpengetahuan tentang sains dan teknologi serta 
mampu berkomunikasi dengan kreatif dan kritis.

Elemen Kemahiran Berfikir Aras Tinggi (KBAT) diberikan penekanan semasa penyediaan 
kandungan. Elemen ini berupaya untuk melahirkan insan yang dapat mengaplikasikan 
pengetahuan, kemahiran dan nilai murni ketika membuat penaakulan dan refleksi bagi 
menyelesaikan masalah, membuat keputusan, berinovasi dan berupaya mencipta sesuatu.

KBAT dijadikan sebagai proses kitaran daripada pemikiran aras rendah kepada 
pemikiran aras tinggi. Melalui konsep KBAT, murid mampu berfikir secara kreatif, kritis, 

Halaman rangsangan diletakkan pada setiap tema. Halaman ini dipersembahkan dalam 
pelbagai bentuk seperti pantun, gambar, syair, sajak dan permainan. Dengan berpandukan 
bahan rangsangan ini, guru dapat mencungkil idea murid dan merangsang minat mereka 
untuk mempelajari halaman yang seterusnya.

Akhir sekali, latihan disediakan dalam bentuk Penilaian 1, Penilaian 2 dan Penilaian 3. Latihan 
ini dapat mengukur tahap penguasaan murid terhadap pengajaran dan pembelajaran yang 
dilaksanakan berasaskan buku teks ini. Hal ini membolehkan pentaksiran berasaskan sekolah 
dilaksanakan.

Diharapkan segala usaha murni daripada pelbagai pihak dalam penerbitan buku teks 
ini dapat membantu guru dan murid bagi menjayakan matlamat dan objektif KSSR serta 
Falsafah Pendidikan Kebangsaan. 

MAT ARIFFIN BIN ISMAIL

ABDUL RAHMAN KAMIL BIN ABU NAIM

logik dan metakognitif. Dengan ini, murid mampu memberikan penjelasan, membuat 
keputusan, menyelesaikan masalah, menginovasi, mencipta dan menghasilkan sesuatu. 

Dalam usaha meningkatkan dan membudayakan kemahiran berfikir ke arah menghasilkan 
murid berfikiran kreatif dan kritis serta inovatif, bahan dalam bentuk kepelbagaian peta 
pemikiran disediakan. Antaranya termasuklah Peta Bulatan, Peta Buih, Peta Buih Berganda, 
Peta Pokok, Peta Dakap, Peta Alir, Peta Pelbagai Alir dan Peta Titi.

Ikon digunakan bagi memudahkan guru menggunakan buku ini. Ikon ini diwujudkan 
dengan mengambil kira aktiviti yang disediakan oleh penulis. Yang berikut ialah ikon yang 
digunakan:

SJKT Kupang,
09000 Kulim,
Kedah Darul Aman. 04-4934567

Ibu Bapa/Waris/Penjaga,                                                                   J LAI 20         .    

Tuan/Puan,

PEMAKLUMAN TENTANG HARI MALAYSIA

Dengan merujuk perkara di atas, kami ingin memaklumkan bahawa Hari Malaysia akan 
disambut pada 16 September setiap tahun. Tujuan sambutan ini diadakan adalah untuk 
memperingati penubuhan Malaysia pada 16 September 1963.

2. Malaysia terbentuk hasil penyertaan bersama Persekutuan Tanah Melayu, Borneo 
Utara (Sabah), Sarawak dan Singapura. Walau bagaimanapun, Singapura berpisah daripada 
Malaysia pada tahun 1965. Pengisytiharan penubuhan Malaysia telah dibacakan oleh Tunku 
Abdul Rahman Putra Al-Haj, Perdana Menteri Malaysia yang pertama. Pengisytiharan tersebut 
telah diadakan di Stadium Merdeka, Kuala Lumpur.

3.   ntuk makluman tuan, mulai tahun 2010, Hari Malaysia telah diumumkan sebagai hari cuti 
umum di Malaysia. Sebelum itu, Hari Malaysia merupakan hari cuti umum bagi negeri Sabah 
sahaja bersempena dengan Hari Keputeraan ang di-Pertua Negeri Sabah. 

4.   Bersempena dengan Hari Malaysia, sambutan yang gilang-gemilang pada peringkat 
kebangsaan telah diadakan. Tujuan sambutan ini diadakan adalah untuk menghargai dan 
menghayati Hari Malaysia. Hal ini berlaku demikian kerana hari tersebut melambangkan 
penyatuan dan perpaduan kita sebagai rakyat Malaysia.

5.   Sehubungan dengan itu, sambutan Hari Malaysia peringkat sekolah akan diadakan pada  
17 September 20     . Antara acara yang akan diadakan termasuklah pameran, ceramah dan 
tayangan video. Acara ini dianjurkan bagi memperingati dan menghayati hari yang bersejarah itu.

Sekian, terima kasih.

“BERKHIDMAT UNTUK NEGARA”

Saya yang menurut perintah,

 .............................................
(NATHESAN A/L KUMARAN)
Guru Besar 

Warisan Berharga

Sumber: www.parlimen.gov.my
 www.bernama.com.my

Segarnya Udara Tanpa Asap Kenderaan

Bersama-sama Menjaga Alam

Sumber: www.bharian.com.my

Rahsia Keajaiban Sains

Sumber: Majalah Estidotmy, Utusan Malaysia, 29 Julai 2009

Hujan turun mencurah-curah. Islah bingkas bangun lalu 
menutup tingkap rumah datuknya yang ternganga luas.

“Tuk, habislah rancangan kita malam ini. Kita tidak dapat 
membakar lemang kerana kayu api basah,” sungut Islah. 

“Jangan bimbang, Islah. Tuk ada jalan penyelesaiannya,” 
jawab datuk Islah lantas mengajak cucunya itu melihat sesuatu 
di dapur.

Sumber: www.utusan.com.my

Malaysia dan Kemajuan Sains

Ahli Sains Terkemuka

Automated Teller Machine

